
ANNOUNCEMENT: 

These papers are print under ISSN No. 1857 - 923 X for the promotion of the international scientific 

conference “New Knowledge for the New People," which was held in Ohrid, The Republic of 

Macedonia, from 21 to 23 May 2014. 

JPMNT - Journal of Process Management - New Technologies 

                         INTERNATIONAL  

 

is a co-organizer of this conference and as such has a contractual obligation  to publish all the papers 

which have been accepted for participation on its web site as the special edition, which is hereby made 

implemented.  

                                                                             Editor -in -Chief  

                                                                      Prof.Predrag Trajkovic,PhD 

OBAVEŠTENJE: 

Ovi radovi su štampani pod ISSN broj 1857 – 923 X za promociju međunarodne naučne konferencije 

"Nova znanja za nove ljude", koja je održana u Ohridu, Republika Makedonija, od 21. do 23. maja 

2014.  

 

JPMNT - Journal of Process Management - New Technologies 

                         INTERNATIONAL 

 

je koorganizator ovog skupa i ima ugovornu obavezu da objavi sve radove  koji su prihvaćeni za 

učešće na svom sajtu, kao specijalno izdanje, što se ovim putem realizuje.  

                                                                              

                                                                            Glavni urednik  

                                                                       Prof. dr Predrag Trajković 

НАЈАВИ: 

 

Овие дела беа објавени под ISSN бр 1857 - 923 X промоција на меѓународната научна 

конференција "Нови вештини за нови луѓе", која се одржа во Охрид, Република Македонија, од 

21-23 мај во 2014 година.  

 

JPMNT - Journal of Process Management - New Technologies  

                         INTERNATIONAL 

 

е ко-организатор на овој настан и има договорна обврска да ги објавуваат сите документи кои 

се прифатени за учество во неговата веб-страница, како и специјално издание, што е ова се 

спроведува.                                                                               

                                                                        главен и одговорен уредник  

                                                                         Проф Предраг Трајковиќ 

HUMAN CAPITAL AND ECONOMIC DEVELOPMENT 

Abstract: Human capital is an important input in the 

production process that can stimulate or slow down 

the economic growth and development of a national 

economy. The formation of human capital directly 

depends from the education and health status of the 

individual. This paper treats the complex problematic 

of the human capital impact to economic 

development, with special review for the territory of 

the Republic of Macedonia. 

Резиме: Човечкиот капитал е важен инпут во 

производниот процес кој може да го стимулира 

или да го забави економскиот раст и развој на една 

национална економија. Создавањето на човечкиот 

капитал директно зависи од образованието и од 

здравствената состојба на поединецот. Овој труд ја 

третикомплексната проблематика на влијанието на 

човечкиот капитал врз економскиот развој, со 

посебен осврт на територијата на Република 

Македонија. 

Клучни зборови: човечки капитал, економски 

раст, економски развој, образование, здравствена 

заштита 

1. INTRODUCTION 

The concept of human capital is a relatively old 

concept that has been studied by numerous scientists. 

In the economic theory, the concept of human capital 

is analyzed from two aspects: microeconomic point of 

view where the impact of human capital on the 

income of individuals is studied and macroeconomic 

perspective where the main accent is placed on 

determining to the contribution of human capital 

towards economic development of the national 

economy. 

1. ВОВЕД 

Концептот на човечки капитал е релативно 

стар концепт кој е проучуван од страна на 

бројни теоретичари . Притоа, во економската 

теорија концептот на човечки капитал се 

анализира од два аспекти: микроекономски 

аспект каде се проучува влијанието на 

човечкиот капитал врз приходите на 

поединците и од макроекономски аспект каде 

главниот акцент е ставен на утврдување на 

придонесот на човечкиот капитал врз 

економскиот развој на националната 

економија. 

2. ПОИМ ЗА ЧОВЕЧКИ КАПИТАЛ 

Трудот (заедно со физичкиот капитал, 

природните ресурси и техничкиот прогрес)  

претставува еден од “конвенционалните” 

фактори на производството, а во исто време и 

значаен фактор за стимулирање на  

економскиот развој на една национална 

економија. Основен извор на трудот се 

човечките ресурси кои можат да бидат 

анализирани од квантитативен аспект 

(односно како прост труд или како физичка 

компонента на човечките ресурси) и од 

квалитативен аспект (односно како човечки 

капитал или  компонента на човечките 

ресурси  којашто е резултат на инвестициите 

во човекот). Човечкиот капитал сфатен како 

збир на производствени вештини и знаења на 

поединците, се стекнува преку формалното 

образование, обуката на работното место, 

како и преку подобрувањето на здравствената 

состојба на работниците.  

 

 

3. ПОВРЗАНОСТА ПОМЕЃУ 

ЧОВЕЧКИОТ КАПИТАЛ И 

ЕКОНОМСКИОТ РАЗВОЈ 

Човечкиот капитал има огромно 

влијание врз економскиот раст и развој на 

одредена национална економија. Оние 

национални економии кои бележат повисоки 

иницијални нивоа на човечки капитал имаат 

забележително повисок економски растеж 

бидејќи го зголемуваат својот капацитет за 

создавање на повисок национален доход. 

Концептот на човековиот капитал во својата 

суштина ги има образованието и здравјето на 

луѓето како значајни инпути во процесот на 

производството. Имено, доколку поединецот 

има повисок степен на образование, тогаш е 

способен да ги прифати современите 

технологии кои му ги наметнува современиот 

начин на живот и работа, подобро да управува 

со машините, да биде попродуктивен и 

поефикасен во работата и да оствари повисок 

приход. Здравствената состојба на луѓето е 

втората значајна компонента на човечкиот 

капитал. Таа зависи од економската состојба 

на луѓето, средината во која живеат и работат, 

нивниот животен стил, генетските 

предиспозиции, епидемиолошките фактори, 

како и од демографската структура (слика 1). 

Здравствената состојба на луѓето има значајно 

влијание врз бројни микроекономски 

варијабли (што се поврзани со пазарот на труд 

и со штедењето) кои влијаат врз економијата 

на макро ниво. Имено, подобрата здравствена 

состојба на човекот придонесува тој да работи 

подобро, да биде попродуктивен, поефикасен 

во употребата на технологиите, 

пофлексибилен на промени и помалку да 

отусутвува од работа. Продуктивноста на 

трудот пак, доведува до зголемување на 

платите на вработените, како и до 

зголемување на понудата на работна сила 

заради ефектот на супституција.  

Здравствената сосотојба на поединците 

(особено на децата) директно влијае врз 

нивната способност за учење, што значи дека 

здравството има забележително директно 

влијание врз образованието како компонента 

на човечкиот капитал. Според тоа, здравјето 

на луѓето има значајно влијание врз стапката 

на економскиот раст на националната 

економија, но во исто време економскиот раст 

позитивно влијае врз зголемувањето на 

очекуваното траење на живот на населението. 

Во контекст на тоа, утврдено е дека при 

годишна стапка на раст на БДП од 0,4%, 

очекуваното траење на животот се зголемува 

дури за 10%.92Од друга страна пак, луѓето кои 

имаат повисок степен на образование, повеќе 

внимаваат на своето здравје, но и на здравјето 

на своите деца. Врз основа на тоа може да се 

заклучи дека постои огромна меѓузависност 

помеѓу образованието и здравствената 

                                                            
92 Министерство за финансии, Република 

Македонија. Билтен. Скопје, (11/12 2008). 

состојба на луѓето како компоненти  на 

човечкиот капитал, при што издатоците за 

образование може позитивно да влијаат врз 

здравјето на поединците, а издатоците за 

здравствена заштита може да влијаат врз 

образованието. Според тоа, издатоците за 

образование и за здравствена заштита на 

луѓето имаат значајно влијание врз 

економскиот развој. 

Човечкиот капитал влијае врз економскиот 

развој како резултат на следните три 

причини:93 

1. способноста да се шири со брзо 

темпо во сите сегменти на економијата; 

2. високата стапка на поврат на 

инвестициите во човечкиот капитал на 

општествено ниво (што е од особено 

влијание за динамиката на 

економскиот растеж) и 

3. комплементарноста со физичкиот и 

природниот капитал што резултира со 

успешна алокација и супституција на 

различните форми на капитал со цел 

да се постигне одржлив развој. 

Притоа, користите што произлегуваат од 

човечкиот капитал за економскиот развој се 

следните:94 

- Добро образованата работна сила ги 

привлекува странските и локалните 

инвестиции; 

- Развојот на човечкиот капитал значи 

развој на интензивните индустрии и 

услужниот сектор во економијата; 

- Образованието резултира со пораст на 

животниот стандард на населението, 

што пак ја стимулира побарувачката 

за добра и услуги и надворешната 

трговија; 

- Обуката на работниците и менаџерите 

ја зголемува профитабилноста на 

фирмите итн. 

                                                            
93 Ефтимоски, Д. Економија на развојот. Скопје, 

Економски институт, (2003).  
94 Ефтимоски, Д. Економија на развојот. Скопје, 

Економски институт, (2003).  

Слика 1 

 

          Извор: Министерство за финансии, Република Македонија. Билтен.. Скопје (11/12 2008). 

 

 

4. ЧОВЕЧКИОТ КАПИТАЛ И 

ЕКОНОМСКИОТ РАЗВОЈ ВО 

РЕПУБЛИКА МАКЕДОНИЈА 

Врз основа на претходно изнесеното, може да 

се заклучи дека придонесот на човечкиот 

капитал врз економскиот раст и развој на една 

национална економија може да се утврди 

преку пресметување на продуктивноста на 

трудот. Продуктивноста на трудот заедно со 

продуктивноста на капиталот ја сочинуваат 

вкупната факторска продуктивноста на 

националната економија. Под поимот вкупна 

факторска продуктивност (ВФП) се 

подразбира вкупниот степен на ефикасност со 

кој се искористуваат конвенционалните 

фактори на производство - капиталот и 

работната сила. Во ВФП се вбројуваат 

иновациите, технологијата, know-how и др. 

Концептот на ВФП всушност претставува 

база на која се заснова растот во високо 

развиените земји. На графикот 1 се 

претставени ВФП и продуктивноста на трудот 

во Република Македонија за периодот од 1997 

до 2008 година. Врз основа на тоа, може да се 

заклучи дека економскиот раст на РМ во овој 

период е резултат на ВФП која изнесува 

58,2%. Притоа, од табела 1 може јасно да се 

види дека придонесот на трудот во 

економскиот раст на РМ во наведениот 

период е релативно повисок и изнесува 22,3% 

за разлика од придонесот односно 

продуктивноста на капиталот која изнесува 

19,5%. 

Придонесот на продуктивноста на трудот во 

создавањето на БДП  во Република 

Македонија може јасно да се види од  

графикот 2,  на кој се прикажани стапката на 

раст на продуктивноста на трудот и реалната 

стапка на раст на БДП, при што може да се 

забележи дека и двете имаат иста тенденција 

на движење односно доколку продуктивноста 

на трудот во одредена година се намали, 

тогаш се намалува и БДП и обратно.  

График 3: Приказ на вкупната факторска 

продуктивност и на продуктивноста на трудот 

во Република Македонија за периодот 1997-

2008 година 

Табела 1: Придонес и учество на факторите и факторската продуктивност во растот на 

Република Македонија (1997-2008) 

БДП раст капитал труд ВФП 

 

3% 

0,6% 0,7% 1,8 

(19,5%) (22,3%) (58,2%) 

Извор: Република Македонија, Министерство за финансии, Сектор за макроекономска 

политика, Годишен економски извештај на Република Македонија за 2007 година, Скопје, 2008 

График 2: Приказ на реалната стапка на раст на БДП и стапката на раст на продуктивноста на 

трудот во Република Македонија 

 

Притоа, сосема е јасно дека продуктивноста 

на трудот и човечкиот капитал директно 

зависат од степенот на образование и од 

здравствената состојба на поединците, па 

затоа е неопходно да се анализираат и 

стапката на раст на инвестициите во 

образованието и стапката на раст на 

инвестициите во здравствената заштита кои 

влијаат во создавањето на БДП. Од графиците 

3 и 1 може да се воочи дека зголемувањето на 

инвестициите во образованието и во 

здравствената заштита во одредени периоди 

значително придонесува во зголемувањето на 

БДП на националната економија и обратно. 

График 3: Стапка на раст на инвестициите во 

образованието и на инвестициите во 

здравствената заштита во Република 

Македонија 

Дека образованието претставува значаен 

фактор во создавањето на човечкиот капитал 

и дека позитивно влијае на стапката на 

вработеност на населението и na приходите на 

вработените, може да се заклучи од графикот 

4 на кој се прикажани стапките на 

вработеност според нивото на образование. 

Според тоа, поединците кои имаат повисок 

степен на образование, побрзо и полесно се 

вработуваат и  имаат значително повисоко 

ниво на приходи за разлика од поединците 

кои имаат понизок степен на образование. На 

тој начин повторно се потврдува 

констатацијата дека човечкиот капитал има 

огромно влијание врз економскиот раст и 

развој на една национална економија. 

График 4: Стапка на вработеност според нивото на образование 

5. ЗАКЛУЧОК 

Човечкиот капитал е важен инпут во 

производниот процес кој може да го 

стимулира или да го забави економскиот раст 

и развој на една национална економија. 

Имено, повисокиот степен на формално и 

неформално образование и подобрата 

здравствена состојба на поединците како 

значајни компоненти на човечкиот капитал 

овозможуваат поголема продуктивност на 

трудот, поголема ефикасност во производниот 

процес, поголема можност за користење на 

современата технологија, зголемување на 

понудата на работната сила и повисоки 

приходи, што резултира со зголемување на 

БДП на националната економија, на 

стандардот на живот на населението, на 

економскиот развој и во крајна мерка на 

целокупниот квалитет на живот на 

домицилното население. 

